
	Përshkrimi i lëndës
	Kursi ‘Mendimi social bashkëkohor’ trajton disa nga autorët më të spikatur, të përfshirë në diskutimet intelektuale përkitazi me një mori çështjesh bashkëkohore. Perspektivat e tyre nganjëherë janë në harmoni e nganjëherë në kundërshtim me njëra tjetrën. Por në të dyja rastet janë komplementare duke e ofruar një tablo të larmishme teorike lidhur me zhvillimet bashkëkohore. Mund të dallohen, për shembull, sa i përket cilësimit të gjendjes së shoqërive bashkëkohore si postmoderne ose moderne, por e përbashkëta e tyre është se janë në pozicione të njëjta të kritikës kundrejt formave të ndryshme të pushtetit, të cilat shfaqen si pengesa drejt emancipimit shoqëror e politik. Rrjedhimisht, me depërtimet e tyre teorike, këta autorë mëtojnë të iluminojnë dhe të ndërhyjnë në marrëdhëniet e etabluara dhe praktika të ndryshme shoqërore duke sfiduar status quon në shumë sfera, si: politika, kultura, ekonomia, shkenca, teknologjia, mediat etj.

Autorët nga plejada e mendimtarëve bashkëkohorë janë zgjedhur me qëllim që peizazhi teorik i mendimit social bashkëkohor të jetë sa me i kompletuar, me ç’rast perspektivat teorike sqarohen duke u kundërshtuar dhe përplotësohen duke dialoguar ndërmjet vete. 


	Qëllimet e lëndës:
	Në këtë kuptim, ky kurs ka për qëllim, që studentët:

1. të përvetësojnë një perspektivë teorike për botën sociale ndryshe prej perspektivës së pastër sociologjike;
2. të fitojnë dije kritike për botën bashkëkohore;
3. të familjarizohen me temat bosht, rreth të cilave vazhdon tradita e mendimit dhe e debatit intelektual;


	Rezultatet e pritura të nxënies:
	Pas përfundimit të këtij kursi, studentët do të jenë në gjendje që:
1. të teorizojnë për botën shoqërore me perspektiva teorike, të cilat shkojnë përtej kufijve konvencionalë të sociologjisë;
2. të mbajnë qasje kritike dhe të bëhen pjesë e debatit teorik përkitazi me realitetin bashkëkohor;
3. të diskutojnë për temat kyçe, në të cilat është i orientuar debati i sotëm bashkëkohor intelektual; 

	

	Aktiviteti 
	Orë 
	 Ditë/javë  
	Gjithsej

	Ligjërata
	3
	15
	45

	Ushtrime teorike/laboratorike
	1
	15
	15

	Punë praktike
	
	
	

	Kontaktet me mësimdhënësin/konsultimet
	
	
	2

	Ushtrime  në teren
	
	
	

	Kollokfiume,seminare
	3
	5
	15

	Detyra të  shtëpisë
	
	
	

	Koha e studimit vetanak të studentit (në bibliotekë ose në shtëpi)
	2
	25
	50

	Përgaditja përfundimtare për provim
	4
	5
	20

	Koha e kaluar në vlerësim (teste,kuiz,provim final)
	
	
	1

	Projektet,prezentimet ,etj
 
	
	
	2

	Totali 

	
	
	150

	

	Metodologjia e mësimëdhënies:  
	Ligjëratë –  duhet të jeni të rregullt në vijimin e ligjëratave dhe konform planifikimit javor të lëndës, duhet të lexoni paraprakisht materialet e parapara me syllabus. Kjo ju lehtëson dukshëm përcjelljen aktive të ligjëratës dhe përvetësimin sa më të suksesshëm të njësisë përkatëse;
Recension/Seminar – ju duhet t’i bëni recension ndonjë libri (jo domosdoshmërisht prej atyre të listuar në syllabus – jo vetëm që jeni të lirë, por edhe inkurajoheni të hulumtoni për libra tjerë që ndërlidhen me tematikën sociologjike të paraparë me këtë syllabus), tematika e të cilit lidhet me përmbajtjen e kursit ose të zgjidhni një temë për punim seminarik, që po ashtu ndërlidhet me tematikën e kursit. Recensioni, përkatësisht seminari duhet të prezantohet për diskutim, ndërsa qasja (si në shkrim ashtu edhe në prezentim) duhet reflektojë qëndrimin tuaj kritik. 
Diskutim – pjesëmarrja aktive dhe angazhimi konstruktiv i juaji gjatë ligjëratave dhe ushtrimeve me ide, koncepte, pikëpamje etj. të mbështetura në argumente, inkurajohet fuqishëm, sidomos në diskutimin e prezantimeve të studentëve tjerë.

	
	

	Metodat e vlerësimit:
	Nota përfundimtare e juaja do të bazohet në:

5%	pjesëmarrje
20%	20%   recension (së pari duhet ta propozoni me shkrim një libër – mund t’i referoheni por jo domosdshmërisht të kufizoheni në “Literaturën e rekomanduar” - dhe vetëm pas miratimit nga bartësi i lëndës mund të filloni me shkrimin e recensionit, i cili duhet t’i ketë rreth 2000 - 3000 fjalë/; të punohet me fontin Times NewRoman, 12, me hapësirë ndërmjet rreshtave 1.5; duhet të prezantohet për diskutim në njërën prej 15 orëve të ushtrimeve me kohëzgjatje maksimale prej 10-15 min)
25%	kollokvium 
50%	testi final

100%	totali

Veprat autoriale mund të shfrytëzohen edhe për recensione.



	Plani i detajuar i mësimit:  


	Java
	Ligjërata që do të zhvillohet

	Java e parë:
	Prezantim i kursit

	Java e dytë:
	Teoritë sociale Postmoderne: konteksti dhe zhvillimi

	Java e tretë:
	Pushteti dhe dija: Foucault

	Java e katërt:
	Çmenduria, civilizimi dhe seksualiteti: Foucault

	Java e pestë:  
	Shoqëria e konsumit dhe Këmbimi simbolik: Baudrillard

	Java e gjashtë:
	Simulacra, Hiper-realiteti dhe Fundi i shoqërores: Baudrillard

	Java e shtatë:  
	Dekonstruksioni dhe fundi i metanarracioneve: Derrida dhe Lyotard

	Java e tetë:  
	Vlerësimi intermediar

	Java e nëntë:  
	Anti-Edipi dhe Imagjinarja, Simbolika dhe Realja: Deleuze dhe Guattari dhe Lacan

	Java e dhjetë:
	Shoqëria e rrezikut dhe të jetuarit me ambivalencën: Beck dhe Bauman

	Java e njëmbedhjetë:
	Moderniteti si projekt i papërfunduar: Habermas

	Java e dymbëdhjetë:  
	Racionaliteti, Sistemi dhe Kolonizimi i botës-së-jetës: Habermas

	Java e trembëdhjetë:    
	Moderniteti i zhvilluar dhe Juggernaut-i: Giddens  

	Java e katërmbëdhjetë:  
	Habitusi dhe praktika shoqërore: Bourdieu

	Java e pesëmbëdhjetë:   
	Vlerësimi përfundimtar



	Politikat akademike dhe rregullat e mirësjelljes:

	Duhet të jeni të përgjegjshëm për statusin tuaj. Nga ju pritet që sjelljet dhe qëndrimet tuaja të jenë në përputhje me këtë status, përkatësisht t’i përmbaheni politikave akademike dhe rregullave të mirësjelljes të Universitetit të Prishtinës. Plagjiatura, mashtrimi, përshkrimi apo bashkëpunimi në test dhe provim përfundimtar janë prerazi të ndaluara. Kushdo që zihet duke bërë një nga këto veprime, do të marrë notën 5 në atë kurs dhe do të raportohet në komisionin disiplinor të Fakultetit. Rregullat e mirësjelljes, sidomos arritja me kohë në orë mësimore, shkyçja e celularëve, mosprishja e rendit në orë mësimore dhe në veçanti në provime duhet të respektohen rreptësisht. Prishjet e rënda të rendit, sidomos në provim, do të raportohen në komisionin disiplinor të Fakultetit. Ju rekomandohet fuqishëm që të (ri)lexoni Statutin e UP-së për t’u informuar për obligimet dhe të drejtat tuaja.

Vlerësimi, përkatësisht notimi i dijeve tuaja, bëhet sipas kritereve dhe parametrave objektivë dhe neutralë, e nuk është vendim tekanjoz i mësimdhënësit. Nëse keni pyetje apo kërkoni sqarim në lidhje me një notë apo vlerësim që keni marrë në kollokvium, provim, punë seminarike apo detyrë tjetër, së pari duhet të paraqitni një kërkesë me shkrim, pastaj duhet të caktoni një termin për t’u marrë me kërkesën tuaj. Assesi nuk do të diskutohen pyetjet në lidhje me notat dhe vlerësimet që nuk janë paraqitur me shkrim ose për të cilat nuk është caktuar termin. 

